
Vendim i Këshillit të Mediave të Shkruara të Kosovës ndaj 

ankesës së Bajram Ahmetit kundër Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Bajram Ahmeti kundër Indeksonline lidhur me publikimin e 

artikullit me titull: “Flet djali i të vrarit në Gjakovë: 

Ndihemi më lehtë pas ekstradimit të Dodë Gjikolaj, por vrasjen 

e ka organizuar Bajram Ahmet”, dhe mori këtë 

- Ankesa miratohet. 

 

 

 

 

 

 

 



 

 

                   A R S Y E T I M I 

 

 

 

Ankesa e drejtuar në KMShK ka të bëjë me një shkrim në titull 

“Flet djali i të vrarit në Gjakovë: Ndihemi më lehtë pas 

ekstradimit të Dodë Gjikolaj, por vrasjen e ka organizuar 

Bajram Ahmeti”. Pretendimet janë se përmes publikimit është 

shkel kapitulli II dhe IV i Kodit të Mediave.  

 

Lajmi është shkruar në portal të lajmeve dhe objekt i kësaj 

ankese është shkrimi e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

 

Media ka publikuar një shkrim në të cilin përmend me emër 

ankuesin ndërsa të njëjtit nuk i jep hapësirë për tu 

përgjigjur në atë që pretendohet nga një palë tjetër. Madje 

media për pretendimin e palës që ka intervistuar nuk ka marr 

as prononcim zyrtar nga Prokuroria e Shtetit, meqë akuza se 

dikush ka organizuar dhe paguar vrasjen e dikujt është shumë 

e rënd dhe nuk mund të lëshohet në publik pa e konfirmuar atë 

nga së paku një burim tjetër. Në lidhje me këtë pjesë KMShK 

gjen se media ka shkel kapitullin IV të Kodit të Mediave, në 

momentin që nuk i ka ofruar mundësinë ankuesit për të 

paraqitur versionin e tij. 

 

Tutje KMShK po ashtu vërenë se media nuk e ka raportuar të 

vërtetën në momentin që lajmin nuk e ka publikuar si të plotë. 

Publikimi i lajmeve gjysmake apo një burimore në rastet të 

tilla cenojnë rëndë raportimin e të vërtetës. 

 

KMShK gjen shkelje të Kreut II (Raportimi i së vërtetës) dhe 

Kreut IV (E drejta për t’u përgjigjur), të Kodit të Mediave 

të Shkruara. 

   

 

 

Andaj, KMShK vendosi si në dispozitiv të këtij vendimi.    

 

 

Këshilli i Mediave të Shkruara të Kosovës 


